
Seduta tat-30 ta' Novembru, 2010

Citazzjoni Numru. 1519/1997/1

Reverendu Joe BORG, Carmel Attard u Sylvana Bonnici
VS

Felix AGIUS

[I-Qorti:

Rat I-Att ta¢-Citazzjoni mressaq fit-30 ta’ Gunju, 1997, li
bih u ghar-ragunijiet hemm imsemmija, l|-atturi talbu li din
iI-Qorti (a) issib lill-imharrek responsabbli ta’ malafama u
libell fil-konfront taghhom fartiklu li deher fil-harga tat-22
ta’ Settembru 1996, tal-gazzetta “KullHadd’, taht it-titlu
“Ippersegwitat min-nies ta’ Louis Galea” u dan ghaliex I-
istess artiklu jillibellahom u jaghtihom isem hazin u
jagieghdhom ghad-disprezz u r-ridikolu tal-pubbliku; u (b)
tikkundannah [i jhallashom dik is-somma li joghgobha
tillikwida bhala danni u biex taghmel tajjeb ghall-indurja

morali u l-isem hazin li huma sofrew minhabba [-imsemmi
artiklu, ghall-finijiet tal-artikolu 28 tal-Kapitolu 248 tal-
Ligijiet ta’ Malta. Talbu wkoll I-ispejjez;

Rat in-Nota tal-E¢¢ezzjonijiet imressqa fit-12 ta’ Mejju,
1998, li biha I-imharrek Felix Agius laga’ ghall-azzjoni tal-
atturi billi ¢cahad li l-artiklu jillibella lill-atturi. Laqga’ wkoll
billi gal li, fkull kaz, dak I-artiklu huwa privileggat ghaliex
jikkonsisti frapport ta’ xhieda moghtija taht gurament
quddiem il-Kummissjoni dwar I-Impiegi mwaqqgfa bil-
Kostituzzjoni. Zied jghid li huwa kien gieghed jezeréita d-
dritt tal-espressjoni hielsa u I-liberta’ li jaghti taghrif bhala
gurnalist, bi dmir li jirapporta dak li jkun inghad f'xhieda
pubblika, minn persunagg pubbliku dwar kwestjoni ta’
interess pubbliku. Jghid li dak huwa dritt maghruf fis-
socjetajiet demokrati¢i u mhares mil-ligi tal-Istampa u mill-
Konvenzjoni Ewropeja dwar id-Drittijiet u I-Libertajiet
Fundamentali tal-Bniedem. Bla hsara ghal dak li inghad
gabel, laga’ wkoll billi gal li I-kummenti tieghu kienu
jikkostitwixxu fair comment u espressjoni ta’ fehmiet dwar
kwestjoni ta’ interess pubbliku;

Rat id-degriet taghha (diversament presjeduta) tad-19 ta’
Mejju, 2000", li bih u ghar-ragunijiet ordnat it-tnehhija mill-
atti tal-kawza ta’ dokument imressaq mill-imharrek wara li
I-kawza kienet thalliet ghas-sentenza dwar it-tieni
eccezzjoni preliminari tieghu;

Rat is-sentenza in parte moghtija minnha (diversament
presjeduta) fit-22 ta’ Mejju, 20007, li biha u ghar-ragunijiet
hemm imfissra, ¢ahdet it-tieni ecéezzjoni preliminari tal-
imharrek (dwar jekk il-pubblikazzjoni kenitx wahda
privileggjata);

Rat id-degriet interlokutorju taghha (diversament
presjeduta) tat-30 ta’ Novembru, 20013, li bih éahdet it-
talba tal-imharrek li terga’ ddanhhal fl-atti tal-kawza d-
dokument |i kienet ordnat li jitnenha mill-atti bid-degriet
taghha tad-19 ta’ Mejju, 2000;

! Pagg. 91 — 2 tal-process
2 Pagg. 94 — 8 tal-process
% Pagg. 109 — 110 tal-process

Rat id-degriet taghha (diversament presjeduta) tad-29 ta’
April, 2002*, li bih hatret lill-Avukat Greta Mifsud Agius
bhala Assistent Gudizzjarju biex tisma’ x-xhieda ta’ I-
assenti Philip Rizzo, liema degriet thassar b’iehor tal-4 ta’
Gunju, 2003°, wara li I-imharrek baga’ ma ngediex bil-
fakulta’ li matul dak iz-zmien kollu jressaq lill-imsemmi
xhud;

Rat id-degriet kamerali taghha tad-29 ta’ April, 2004°, fuq
talba maghmula mill-avukat tal-imharrek waqt is-smigh
tat-2 ta’ Marzu, 2004, li bih lagghet it-talba li I-imharrek
iressaq xhud li jipprovaw il-veracita’ tal-fatti li gew
rapportati fl-artiklu mertu tal-kaz;

Rat ix-xhieda mressqa mill-partijiet;
Semghet it-trattazzjoni tal-avukati tal-partijiet;
Rat |-atti kollha tal-kawza;

Rat id-degrieti taghha li bihom halliet il-kawza ghas-
sentenza;

Ikkunsidrat:

lIli din hija kawza ta’ libell famuz taht I-Att tal-1974 dwar I-
Istampa. L-atturi hassewhom immalafamati u mweggghin
b’artiklu li deher fil-harga tat-22 ta’ Settembru, 1996, tal-
gurnal “Kull Hadd”, billi dahhal kummenti li jinghad li qal
wiehed Philip Rizzo, waqt xhieda li kien gieghed jaghti
tant gurament, fis-sens Ii l-atturi kienu qeghdin
jippersegwitawh fl-interess ta’ persuna politika meta
ghamlulu intervista biex tidher fharga tal-gazzetta “Il-
Gens”. lqgisu li dak I-artiklu jwaggaghlhom giehhom bhala
gurnalisti u jéekkinhom mal-qarrejja u jikxithom ghad-
disprezz pubbliku;

* Pag. 118 tal-process
® Pag. 124 tal-process
® Pagg. 127 — 9 tal-process

lIli ghal din I-azzjoni, |-imharrek laga’ billi ¢ahad bil-gawwa
li l-artiklu jillibella lill-atturi. Zied jghid li l-artiklu li kiteb kien
wiehed privileggjat minbarra li huwa kien ged jezercita |-
jedd tieghu ghall-espressjoni hielsa li, bhala gurnalist,
taghtih il-jedd li jirrapporta fedelment dak li jkun inghad
b’xhieda pubblika minn persuna pubblika dwar interess
pubbliku.  Laga’ wkoll billi gal li I-kummenti li saru fl-
imsemmi artiklu kienu “fair” u mibnija fuq espressjoni ta’
fehmiet dwar kwestjoni ta’ interess pubbliku;

lIli b’sentenza preliminari moghtija fit-22 ta’ Mejju, 2000, it-
tieni eccezzjoni ma ntlagghetx;

Illi I-fatti_ ewlenin li jsawru I-kaz juru li fApril tal-1995" il-
gazzetta “Il-Gens” harget bi storja dwar xi Maltin i I-
Pulizija taljana kienet qgieghda tistharreg b’rabta ma’ xi
tmexxija finanzjarja ta’ lukanda fi Sqallija u hwejjed ohra
ta’ negozju li kienu nisslu suspetti u proceduri fQorti fi
Sqallija stess. Din l-istorja dehret fuqg medda ta’ zewg
hargiet tal-imsemmija gazzetta gimgha wara I-ohra. Dak
iz-zmien, l-attur Borg kien chairman tal-Media Centre li
minn hdanha kienet tohrog l-imsemmija gazzetta, filwaqt li
l-attur Attard kien |-editur registrat. L-attri¢i Bonnici kienet
gurnalista mal-istess gazzetta. L-imsemmija artikli nkitbu
miz-zewq atturi Borg u Attard u t-tiftix tal-materjal u t-
taghrif moghti (li I-ewwel indikazzjoni tieghu twassal lill-
gazzetta b’'mod anonimu) ngabar minnhom?®. Kienu huma
wkoll li hejjew il-mistogsijiet li saru fintervista lil wiehed
mill-persuna investigati — Philip Rizzo — u kienet [-attrici
Bonni¢i |-persuna |i ntervistat lil Rizzo b’dawk il-
mistogsijiet’;

llli I-imsemmi Philip Rizzo, f'dak iz-zmien, kien awditur u
wkoll konsulent fi progett ta’ bini ta’ sptar §did f'Malta u
wkoll fi hdan il-Ministeru tal-Finanzi u wkoll project
manager fl-Uffic¢ju relattiv tal-Universita’ fMalta. Wara li
deher I-ewwel artiklu fil-“Gens”, Rizzo irrizenja mill-karigi
pubbli¢i kollha tieghu f'Malta;

" Dokti “B” u “C” fpagg. 30 — 3 tal-process
8 Xhieda tal-attur Attard 18.1.1999, fpag. 62 tal-process
% Xhieda tal-attur Borg 16.11.1998, fpagg. 55 sa 60 tal-process

lIli £xi zmien matul 1-1996, Rizzo kien tressaq b’xhud fkaz
li wiehed Dottor Mario Vella kellu quddiem il-Kummissjoni
dwar |-Impiegi, u fdik I-okkazjoni Rizzo rabat I-intervista i
saritlu mill-gurnalista tal-“Gens” ma’ katina ta’ grajjiet li
huwa qies li kienu geghdin isirulu fuq istigazzjoni ta’
persuna li dak iz-zmien kienet Ministru fil-Kabinett tal-
Ministri. Huwa kien individwa min, fis-suspetti tieghu kien
l-imsemmi Ministru. Xi granet wara, deher I-artiklu mertu
ta’ din il-kawza. L-artiklu li deher fl-ewwel pagna tal-
gazzetta “Kull Hadd” fit-22 ta’ Settembru, 1996, kien igib
il-firma tal-imharrek, li dak iz-zmien kien |-editur ezekuttiv
tal-istess gazzetta'®;

i l-atturi fethu I-kawza f Gunju tal-1997;

[lli ghal dak li jirrigwarda I-konsiderazzjonijiet legali dwar il-
mertu jibda biex jinghad li hemm bosta aspetti li I-Qorti
ntalbet tqis dwar dan il-kaz mill-avukati tal-partijiet, issa li
I-ec¢éezzjoni tal-pubblikazzjoni privileggjata ma ntlagghetx;

llli I-ewwel konsiderazzjoni li I-Qorti jidhrilha li trid taghmel
huwa jekk kemm-il darba I-artiklu miktub mill-imharrek
(aktar il quddiem imsejjah “l-artiklu”) huwiex wiehed
libelluz. L-atturi jghidu li l-artiklu huwa libelluz fil-konfront
taghhom ghaliex iqisu li jixlihom li huma ma wettqux is-
sejha taghhom ta’ gurnalisti, imma hallew lil min jingeda
bihom biex jilhaqg |-ghanijiet tieghu li jaghmel hsara lil
haddiehor. Jghidu li dan iwaqgaghlhom l-istima taghhom
bhala gurnalisti, jgighedhom fhalqg in-nies u jbaxxihom
fghajnejn il-pubbliku'*.  Jghidu i l-artiklu jixhed dan I-
atteggament mill-intestatura nnifisha tieghu;

[l min-naha tieghu, |-imharrek jghid li kulma nkiteb fl-
artiklu ttiehed minn xhieda mahlufa li persuna tat quddiem
Kummissjoni mwaqqfa taht il-Kostituzzjoni u li I-kliem i I-
atturi jnossuhom offiz bih kien sewwasew kliem I-imsemmi
xhud. 1zid jghid ukoll li I-artiklu fih taghrif li jinteressa lill-
pubbliku in generali, li jirrigwarda persuna pubblika u li

0 pag. 9 tal-process
1 Xhieda tal-attur Borg fpag. 45 tal-process

jolgot hwejjeg li graw u li jista’ jsir kumment dwarhom f'kull
socjeta’ demokratika;

llli biex l-imharrek jista’ jistrieh fuq id-difiza tal-kumment
xieraq, irid juri li sostanzjalment il-fatti allegati huma
minnhom. Kemm hu hekk, huwa stabilit Ii jekk il-fatti ma
jkunux stabiliti b’mod soddisfacenti, ma tkunx tista’ tirnexxi
d-difiza tal-“gustifikazzjoni” u jekk il-fatti ma jkunux
minnhom lanqas jista’ jinghad li jkun hemm “fair comment”
u dan ghaliex biex kumment ikun “fair” u maghmul b’bona
fidi jrid ikun imsejjes fuq il-verita’ tal-fatt attribwit lill-parti
kwerelata';

llli I-Qorti tgis li isem l-atturi ma jidher bl-ebda mod fl-
artiklu. Dan il-fatt wahdu, madankollu, m’huwiex ta’ xkiel
biex l-atturi jmexxu ’|l quddiem il-kawza, sakemm mill-
kontenut johrog ¢ar min kienet dik il-persuna u jekk dak li
jinghad fl-artiklu jkun tassew tahom isem hazin'®. Issa
jirrizulta li fl-artiklu mertu tal-kaz, fi tliet paragrafi minnu
lejn I-ahhar tieghu, tissemma |-gazzetta “Il-Gens”, u mkien
ma tissemma xi data jew jinghata taghrif iehor dwar meta
kienet ippubblikata Il-intervista li saret lil Philip Rizzo. Biex
bniedem jew qarrej kurjuz jorbot lill-atturi mal-imsemmi
artiklu, ried tabilfors jaghmel tiftix fl-arkivju tal-istess “II-
Gens”. Madankollu, l-istess artiklu jaghmilha ¢ara li Rizzo
gies lill-“Gens” bhala parti minn nisga li I-Ministru Louis
Galea kien fassal biex jippersegwitah. Dik il-parti tal-
artiklu torbot b’'mod ewlieni mal-intestatura tieghu u
donnha titfa’ I-attenzjoni kollha ta’ dak li seta’ gal Rizzo fix-
xhieda tieghu ghal fug dak is-suspett tieghu biss;

llli jekk wiehed iqis li I-atturi stqarrew li |-intervista li saret
lil Rizzo ssemmiet fil-hargiet ta’ “ll-Gens” ta’ April tas-sena
ta’ gabel, wiehed isib li dawn iz-zewgq artikli kienu jgibu I-
firma tal-atturi Bord u Attard u, min jagrahom u jorbothom
mal-artiklu, jista’ jiehu I-fehma li Rizzo kien iqis lill-istess
atturi bhala “nies ta’ Louis Galea”. L-atturi jishqu li hadd
ma qgabbadhom jigru wara Philip Rizzo u hadd ma
ghaddhielhom jew issuggerielhom x'mistogsijiet kellhom

2 Ara. P.A. JSP 3.10.1991 fil-kawza fl-ismijiet Dr. Joseph Ciappara vs Joseph Zammit (mhix
Pubbllkata ) fost bosta ohrajn
® App. Civ. 15.11.1994 fil-kawza fl-ismijiet Borg vs Camilleri et (Kollez. Vol: LXXVIIL.ii.372)

jaghmlulu. Jghidu li kienet |-istorja nnifisha li wriethom li |-
kaz kien wiehed ta’ min isegwih. Itennu li I-mistogsijiet
saru wara tiftix b’reqga fuq il-kaz mit-tnejn li huma ghal
rashom (u mbaghad, wara, qabblu ma’ xulxin dak li sabu
jew saru jafu bih individwalment) u minn fatti ta’ min
joqghod fughom li hargu minn dak it-tiftix u minn ghejjun li
wiehed seta’ jafda. L-istess haga tinghad dwar iz-zewg
artikli li huma kitbu u ippublikaw fiz-zewg hargiet
konsekutivi tal-“Gens” dwar din l-istorja taghhom;

[lli meta |-Qorti tgis dik id-dikjarazzjoni ta’ Rizzo u torbotha
mal-intestatura tal-artiklu, johrog li dik I-istess intestatura
kategorika ma thalli I-ebda ghazla ohra ghajr li I-qarrej
tabilfors jifhem li tal-“Gens” huma jew, fdawk iz-zminijiet,
kienu “nies ta’ Louis Galea”. lI-kliem tal-intestatura u tal-
partijiet rilevanti tal-artiklu huma tali li jindikaw ‘fatt’ u bl-
ebda mod ma juru li dak li jinghad kien fehma jew suspett,
ghaliex, ghall-kuntrarju, I-artiklu jorbot dak il-fatt’ ma
grajjiet ohra li tassew graw lil Rizzo u li huwa rahom bhala
I-process ta’ persekuzzjoni li kien ged igarrab. L-imharrek
ma ressaq langas l-icken prova li turi li l-atturi jew il-
gazzetta taghhom kienet tassew marbuta b’xi mod mal-
imsemmi Ministru tali li huma jew hi tista’ tintwera i
taghmel minn cirku |i jista’ jissejjah tan-“nies ta’ Louis
Galea”;

i I-fatt Ii l-artiklu kien qieghed jirriproduci stqarrija
maghmula fambjent iehor fl-ambitu ta’ procediment ma
jaghti lill-imharrek |-ebda kenn biex jittrasmetti bhala fatt
dak li m’huwiex jew, tal-angas, dak li huwa naqgas i
jipprova kif jixraq li kien hekk tassew™;

[lli, fid-dawl tal-imsemmija konsiderazzjonijiet, il-Qorti ssib
li I-artiklu kien wiehed libelluz u li ma tistax tilga’ I-
ectezzjoni li I-kummenti maghmula jikkostitwixxu “fair
comment”;

llli 1-Qorti sejra tqis jekk l-atturi humiex identifikati fl-
artiklu. Kif inghad diga, l-artiklu ma jsemmi bl-ebda mod
l-ebda wiehed mill-atturi. Biex azzjoni ta’ libell bl-istampa

* App. Civ. 3.3.2006 fil-kawza fl-ismijiet Rev. Joe Borg vs Felix Agius

tirnexxi, |-kitba li tkun trid tabilfors tkun marbuta ma’ I-
persuna tal-parti attrici, imgar jekk tkun indiretta jew
‘velata taht xi figura jew ohra ta’ espressjoni”, u dan il
hinn minn jekk il-kittieb tal-istampat kellux mohnu lil dik il-
persuna meta kiteb dak li kiteb™. Madankollu, huwa
mizmum i l-identita’ tal-parti malafamata tista’ tingieb
minn artikli ohra jew materjal iehor li jkun inkiteb u li jitfa’
dawl fuq l-identita’ mistura tal-persuna fl-artiklu inkriminat,
imgar jekk il-materjal I-iehor ikun jikkonsisti f'kitba ohra
sussegwenti tal-parti mharrka™®;

llli, kif inghad qabel, jekk wiehed jara I-artikli miktuba mill-
atturi Borg u Attard f'April tal-1995, wiehed ma jistax ma
jintebahx li dawk iz-zewg artikli jgibu isimhom bhala I-
persuni li segwew l-istorja. Mn-naha |-ohra, isem [-attri¢i
Bonnic¢i ma jidher imkien u langas jinghata hjiel tas-sehem
taghha meta hija marret intervistat lil Rizzo. Minbarra
dan, filwaqt Ii l-atturi Borg u Attard kellhom ukoll, dak iz-
zmien, karigi amministrativi wkoll marbutin mal-gazzetta
“ll-Gens”, l-istess ma jistax jinghad dwar I-attrici Bonniéi.
Kulma nafu hu li hija kienet wahda mill-gurnalisti tal-
gazzetta u langas huwa biss maghruf jekk Kinitx [-unika
gurnalista mara li I-istess gazzetta kellha fdak iz-zmien;

lIli, ghalhekk, il-Qorti gieghda tasal ghall-fehma li filwaqt li
l-identita’ tal-atturi Borg u Attard tinstilet b'’xi mod u
tintrabat ma’ dak li jissemma fl-artiklu li dwaru nfethet din
il-kawza, ma jistax jinghad l-istess fir-rigward tal-attrici
Bonnici. Fi kliem iehor, la fl-artiklu mertu ta’ din il-kawza u
langas fl-artikli miktubin fil-gazzetta “ll-Gens” l-attrici la hija
identifikata u langas hija identifikabbli. Dan ifisser li, fir-
rigward tal-attrici, jigi nieges wiehed mill-elementi
mehtiega biex triegi l-azzjoni taghha billi tonqos ghal
kollox |-identifikazzjoni taghha mal-fatti li jissemmew;

llli, fid-dawl tal-konsiderazzjonijiuet li ghadhom kemm
saru, |-Qorti gieghda ssib Ii I-attrici Sylvana Bonni¢i ma
setghet bl-ebda mod tintrabat mal-artiklu u b’hekk sejra

5 App. Civ. 13.1.2000 fil-kawza fl-ismijiet L-Onor. John Rizzo Naudi vs Felix Agius et (mhix
ubblikata) .
® Gatley On Libel & Slander (10" Edit) § 7.4 fpag. 164

tehles lill-imharrek mill-harsien tal-gudizzju fil-konfront
taghha;

lIli ghal dak li jirrigwarda I-likwidazzjoni tad-danni
ghandu jigi osservat li I-ligi taghti grad ta’ diskrezzjoni
dwar I-ammont li tista’ tordna lill-parti diffamanti li thallas
lill-parti libellata. 1l-ligi tgieghed biss ammont massimu li

jista’ jinghata. F’dan ir-rigward, jidher li |-kriterju ghaqli li I-
Qorti ghandha zzomm quddiem ghajnejha huwa dak tas-
sens ta’ proporzjon li jqis il-fatt tal-indurja, tal-gravita’
taghha, tal-persuna (jew il-kariga) li lejha l|-ingurja hija
diretta, flimkien mal-pubbliku li dik I-ingurja tkun trid
tilhaq'”;

[lli I-Qorti geghda tqis, fost |-ohrajn, li I-artiklu mertu tal-kaz
kien mahsub li jganqal reazzjoni mhux dagstant kontra I-
atturi, imma kontra persuna politika, billi jinvolvi
indirettament lill-atturi ma’ dik il-persuna; fuqg kollox, il-
“fatt” li fuqu nbena l-artiklu hareg li ma kienx minnu, izda
kien biss percezzjoni ta’ persuna li bl-ebda mod ma giet
sostanzjata;

lIli, mehuda dawn ic¢-Cirkostanzi kollha, il-Qorti geghda
tillikwida d-danni li ghandhom jithallsu I-atturi Borg u
Attard fis-somma ta’ seba’ mitt euro (€ 700) kull wiehed;

Ghal dawn ir-ragunijiet, il-Qorti geghda tiddeciedi billi:

Tehles lill-imharrek milli jogghod fil-kawza fil-konfront tal-
attrici Sylvana Bonnici, bl-ispejjez kontra taghha, u dan
peress li fir-rigward taghha jongsu I|-elementi mehtiega fil-
ligi biex hija setghet tmexxi 'l quddiem il-kawza;

Tilga’ l-ewwel talba attrici u tiddikjara li I-imharrek ta
isem hazin u immalafama lill-atturi Bord u Attard bil-
pubblikazzjoni tal-artiklu li deher fil-harga ta’ t-22 ta’
Settembru, 1996, tal-gazzetta “Kull Hadd”;

Tilqa’ t-tieni talba attrici, tillikwida d-danni li ghandhom
jircievu l-atturi Borg u Attard fis-somma ta’ seba’ mitt euro

7 p.A. 23.3.1993 fil-kawza fl-ismijiet Tonna et vs Agius et (Kollez. Vol: LXXVIL.ii.87)

(€700) kull wiehed, u tikkundanna lill-imharrek ihallashom
l-imsemmija somma bhala danni mgarrba; u

Tikkundanna lill-istess imharrek ihallas ukoll |-ispejjez tal-
kawza, flimkien mal-imghaxijiet legali fuq is-somma ta’
danni likwidata b’effett millum sal-jum tal-hlas effettiv,
maghduda dawk tas-sentenza preliminari tat-22 ta’ Mejju,
2000, hlief dawk imsemmija aktar gabel dwar I-attrici
Bonnic¢i li jridu jithallsu minnha.

< Sentenza Finali >

